
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 21-may, seshanba, 
60 (23.937)-son

Yozmaslik - 
kamchilik, 

o‘qimaslik - 
ayb

KUN
H IKMATI

Samarqand shahar 

Davlat xizmatlari markazida 

bir kunda fuqarolarga 1 350 ta 

masala bo‘yicha xizmat ko‘rsa-

tildi va 570 dan ortiq murojaat 

subsidiya olishga oid bo‘ldi.

Bulung‘ur tumani 

markazida maktabgacha va 

maktab ta’limi bo‘limi tashab-

busi bilan “Kitob bekati” nomli 

kutubxona tashkil etildi.

Ishtixon tumani ma-

hallalari yettiligi faoliyati, 

aholi tomorqalari, ijtimoiy 

soha obyektlarida ta’lim va 

tibbiy xizmat ko‘rsatish sifati 

Iqtisodiyot va moliya vazirli-

gi ishchi guruhi tomonidan 

o‘rganilmoqda.

Urgut tumanida g‘al-

la o‘rim-yig‘im ishlari uchun 

8 ta kombayn, mahsulotlarni 

don qabul qilish maskanlariga 

olib boruvchi 120 dan ortiq 

yuk mashinalari shay holatga 

keltirildi.

Narpay tumani sport 

maktabi parasportchi o‘quv-

chilari K.Abdusaidova, A.Ob-

ro‘yev, M.Boymanovalar 

Toshkent shahrida o‘tkazilgan 

Paraosiyo o‘yinlariga saralash 

musobaqasida g‘olib bo‘lib, 

2025-yilgi Paraosiyo o‘yinlari-

da qatnashish imkoniyatini 

qo‘lga kiritdi.

Nurobod tumanida “In-

son” ijtimoiy xizmatlar bo‘limi-

ning yangi binosi foydalanishga 

topshirildi.

Oqdaryo tumani Xoldor 

qishlog‘ining 4 kilometrdan 

ortiq ichki tuproq yo‘llariga tosh 

to‘kilmoqda.

Payariq tumanidagi 

“Navbahor”, “Aliobod”, “Bahor” 

va “Qirqovul” mahalla fuqaro-

lar yig‘inlari yangi binoga ega 

bo‘ldi.

Pastdarg‘omlik O.Ab-

dullayev Qoraqalpog‘istonda 

o‘tkazilgan “Bo‘zatov Fest” 

– "Yoshlar ovozi" tanlovining 

respublika bosqichi 3-o‘rinni 

qo‘lga kiritdi.

Toyloq tumani tele-

kommunikatsiyalar bog‘lamasi 

boshlig‘i O.Mutavalliyevning 

ta’kidlashicha, yil yakuniga 

qadar tumanda 305 kilometr 

optik tolali aloqa tarmoqlari 

tortiladi.

Bir 
jumlada

Joriy yilning 17-18-may kunlari 
Qo‘shrabotda “Ergash Jumanbulbul o‘g‘li 
ijodi va Qo‘rg‘on dostonchilik makta-
bi adabiy merosining Yangi O‘zbekiston 
ma'naviy-madaniy taraqqiyotidagi o‘rni” 
mavzusida xalqaro konferensiya hamda 
Respublika baxshilar tanlovi tashkil etildi. 

Tumanda ilk bor o‘tkazilgan mazkur nufuzli tadbir-
da taniqli baxshilar, Turkiya, Ozarbayjon, Qozog‘iston, 
Tojikis tonda baxshichilik yo‘nalishi rivojiga hissa qo‘shib 
kelayotgan olimlar, shoir va yozuvchilar, madaniyat 
xodimlari, jamoatchilik vakillari ishtirok etdi. 

Tadbirning ochilish marosimi Ergash Jumanbulbul 
o‘g‘li muzey majmuasida tashkil etildi. 

- Keyingi paytlarda e'tiborsiz qolib, unutilayotgan 
baxshichilik san'atini saqlab qolish, uni kelgusi avlodga 
yetkazish maqsadida O‘zbekistonda amalga oshirilayot-
gan ishlar tahsinga loyiq, - dedi Turkiyaning Egey 
universiteti professori Selami Fidakar. – Olis qishloq-
da xalq baxshisi Ergash Jumanbulbul o‘g‘li xotirasiga 
bag‘ishlab bunyod etilgan majmua va bu yerda o‘tkazi-
layotgan nufuzli xalqaro tadbir so‘zimizga yorqin misol 
bo‘ladi.  Xorijiy davlatlardan kelgan, ushbu yo‘nalishda 
ilmiy izlanishlar olib borayotgan olimlar, folklorshunoslar 
uchrashuvi, ular ishtirokidagi ilmiy konferentsiya ham 
baxshichilik san'ati rivoji uchun xizmat qilishi tabiiy.

- Yurtimizda noyob madaniy merosimizni o‘rganish, 
bebaho an'analarni targ‘ib qilish va rivojlantirishga keng 
sharoitlar yaratilmoqda, - deydi professor Shomirza 
Turdimov. - Xalqaro konferentsiyada o‘zbek xalq dos-
tonlari, ularning mazmun-mohiyati haqida ilmiy xulosal-
ar bildirildi. Baxshichilikni yosh avlodga meros qoldirish 
muhim ekanligi, bugungidek tadbirlarni ko‘proq tashkil 
etish lozimligi aytildi. 

“Qo‘shrabot navosi” nomli baxshilar tanlovi 7 yosh-

dan 18 yoshgacha va undan kattalar o‘rtasida tashkil 
etildi. Tanlovda mamlakatimizning turli hududlaridan 
kelgan 100 nafarga yaqin baxshilar o‘z mahoratini 
sinovdan o‘tkazdi. Tanlov ishtirokchilarining aksariyati 
yoshlar ekanligi, xususan, ular orasida qizlarning ham 
borligi alohida ahamiyatga ega.

- Shu tanlovda qatnashish uchun Qoraqalpog‘is-
tondan keldik, - deydi Gulnazxan O‘tepbergenova. – 
Tayyorgarlik jarayonida Ergash bobomizning hayoti va 
ijodi bilan yaqindan tanishdim. Termalari va dostonlari-
dan parchalar yod oldim. Harakatlarim natijasida tanlov 
g‘oliblaridan biriga aylanib, respublikada eng yaxshi 
baxshilar qatoridan joy egalladim. 

Qo‘rg‘on qishlog‘i va bu yerdagi so‘lim majmua 
ikki kun davomida bayram og‘ushida bo‘ldi. Tadbir-
ning birinchi kunida tanlov yakuniga yetgan bo‘lsa-da, 
baxshilarning hududni tark etgisi kelmadi. Majmuada 
o‘rnatilgan o‘tov va so‘rilarda suhbatlar, aytishuvlar 
yarim tungacha davom etdi. Ikkinchi kun ham erta 
tongdan Qo‘rg‘onda, shuningdek, tog‘lar bag‘ridagi 
Pangat qishlog‘ida xalq sayllari tashkil etildi. Folk-
lor ansambllari chiqishlari,  mushoira, hunarmandlar 
mahsulotlari ko‘rgazmasi va boshqa madaniy-ma'rifiy 
tadbirlar o‘tkazildi. 

Ahamiyatlisi, ikki kun davomida Qo‘shrabotning qaysi 
hududida qanday tadbir bo‘lmasin, baxshilar ishtiroki siz 
o‘tmadi. Qoratosh qishlog‘ida uloq-ko‘pkari musobaqasi 
tashkil etildi. Unda 100 dan ziyod chavandozlar ishtirok 
etdi. Bu yerda ham baxshilar termalar kuyladi va bunga 
hamohang tarzda polvonlar ot choptirdi. 

Ikkinchi kun kechki payt tuman markazidagi futbol 
o‘yingohida tashkil etilgan gala-kontsert tadbirlarga 
yakun yasadi. Taniqli san'atkorlarning chiqishi, kontsert 
so‘ngida mushaklar otilishi qo‘shrabotliklar va meh-
monlarga bayramona kayfiyat bag‘ishladi. Shundan 
so‘ng baxshilar va olimlar bir piyola choy ustida suhbat 
qurib, yana ikki yildan so‘ng Qo‘rg‘onda uchrashishni 
niyat qildilar.

To‘lqin SIDDIQOV,
Bobur MAMADIYOROV (foto).

17-19-may kunlari yurtimizda 
rasmiy tashrifini amalga oshirgan 
Malayziya Bosh vaziri Anvar Ibro-
him 18-may kuni Samarqandda 
bo‘ldi.

Oliy martabali mehmon mamlakatimiz 
hukumati rahbarlari bilan birgalikda 
O‘zbekiston – Malayziya tadbirkorlar biz-
nes forumida qatnashdi.

O‘zbekiston Respublikasi Bosh vaziri 
o‘rinbosari J.Xo‘jayev keyingi yillarda dav-
latimizning Malayziya bilan savdo-iqtisodiy 
aloqalari mustahkamlanib borayotgani, 
ushbu tashrif esa hamkorlikni yanada 
kengaytirishga xizmat qilishini ta’kidladi. 
Mamlakatimizda keyingi yillarda amal-
ga oshirilgan islohotlar natijasida qulay 
investitsiya muhiti yaratilgani, qonunchilik 
takomillashayotgani va iqtisodiyotni erkin-
lashtirilish borasida faol siyosat yuritilayot-
ganini qayd etdi.

Malayziya Bosh vaziri Anvar Ibrohim 
forumda so‘zga chiqib, avvalo O‘zbekis-
tonga diplomatik delegatsiya sifatida 
emas, do‘st sifatida kelganini alohida 
ta’kidladi.  

— O‘zbekiston Prezidenti va hukumat 
rahbarlarining mamlakatdagi iqtisodiy 
islohotlar haqidagi fikrlaridan biz shun-
day xulosaga keldikki, O‘zbekiston bilan 
hamkorlikda ishlash mumkin,— dedi Anvar 
Ibrohim. — Jumladan, energetika, raqamli 
texnologiyalar, turizm yo‘nalishlarida ham-
korligimiz istiqbolli bo‘lishiga ishonamiz. 
Men O‘zbekiston Prezidenti va hukumat 
rahbarlari bilan suhbat chog‘ida ularda 
mamlakatni rivoj lantirishga faol intilish 
borligini ko‘rdim va buni olqishlayman.

Malayziya Bosh vaziri buyuk muhaddis 
Imom Buxoriy majmuasini ziyorat qildi. 
Qur’on oyatlari o‘qilib, ulug‘ muhaddis 
haqiga duolar qilindi. 

Oliy martabali mehmonga Prezident 
Shavkat Mirziyoyev tashabbusi bilan mazkur 
inshootda amalga oshirilayotgan ulkan bun-
yodkorlik ishlari haqida ma’lumot berildi.

Shundan so‘ng Malayziya hukumati 
rahbari Imom Buxoriy xalqaro ilmiy-tad-
qiqot markazida bo‘lib, markaz faoliya-
ti, bu yerda olib borilayotgan tadqiqot 
ishlari bilan tanishdi. Anvar Ibrohimga 
markaz olimlari tomonidan nashrga 
tayyorlangan Imom Buxoriyning asarlari 
sovg‘a qilindi.

Malayziya Bosh vaziri Samarqanddagi 
boshqa muqaddas qadamjo va obidalar-
ni ham ziyorat qildi. Dunyoga mashhur 
Registon majmuasini tomosha qilar 
ekan, Anvar Ibrohim bu yerdagi mad-
rasalar Samarqand zaminining azaldan 
ilm-ma’rifat, madaniyat markazi bo‘lgan-
ligini e’tirof etdi.

Malayziya Bosh vaziri 
Samarqandni ziyorat qildi

Baxshilar yana Qo‘shrabotda 
uchrashadigan bo‘ldi

Erkaklar bahsida esa Buyuk britaniyalik Konnor Bentlivga 
teng keladigani topilmadi. Ikkinchi o‘ringa fransiyalik Yanis 
Siguin munosib ko‘rilgan bo‘lsa, germaniyalik Yonas Shom-
burg shohsupaning uchinchi pog‘onasini band etdi.

Jahon kubogi musobaqalarida Xalqaro sport arbitraj ken-
gashi vitse-prezidenti Antonio Fernandes Arimani, O‘zbekiston 
triatlon federatsiyasi raisi Viktor Mahmudov, parolimpiya qo‘mi-
tasi raisi o‘rinbosari Jamshid Hasanov ishtirok etdi.

Baxtiyor MUSTANOV.

Samarqandda 18-19-may kunlari triatlon va 
paratriatlon bo‘yicha "World Trathlon Cup Samar-
kand - 2024" va "World Trathlon Para Cup Samar-
kand - 2024" jahon kubogi musobaqalari hamda 
O‘zbekiston chempionati bellashuvlari bo‘lib o‘tdi.

Jahon triatlonchilari 
bellashdi

“Parij-2024” Olimpiadasi reyting ballarini taqdim etgan maz-
kur nufuzli musobaqada dunyoning 52 mamlakatidan 270 nafar 
sportchi g‘oliblik uchun bellashdi. Shuningdek, jahon kubogida 
milliy terma jamoamizning 20 nafar sportchisi ham ishtirok etdi.

- Bu kabi xalqaro musobaqalarning mamlakatimizda o‘tka-
zilishi butun dunyo e'tiborini O‘zbekistonga qaratish va xorijiy 
davlatlardan sayyohlar oqimini yanada oshirishga xizmat qiladi, 
- deydi O‘zbekiston triatlon federatsiyasi bosh kotibi Yelena 
Kun. - Olimpiya o‘yinlari ishtirokchilari, jahon chempionatlar-
idagi ko‘rsatkichlariga ko‘ra, jahon reytingida o‘z o‘rniga ega 
bo‘lgan sportchilar ochiq havzada 1,5 kilometrga suzish, 10 
kilometrga yugurish va 40 kilometrga velopoyga bahslarida 
bellashdi. Musobaqa yakuniga ko‘ra, ayollar o‘rtasida germani-
yalik Lena Maisnir g‘oliblikka erishdi. Buyuk britaniyalik Jessika 
Fuligar va shvetsiyalik Tilda Mensan keyingi o‘rinlarni egalladi.

Partiyalar hayoti

- Viloyatimizda 500 nafarga 
yaqin deputat faoliyat olib boradi. 
Lekin aholining aksariyati depu-
tatlarini tanimaydi. Bunga sabab 
nima deb o‘ylaysiz?

- Bugun siyosiy partiyalar va ular-
ning xalq deputatlari mahalliy Ken-
gashlarida faoliyat olib borayotgan 
deputatlari ham Prezidentimiz to-
monidan ilgari surilgan “Xalqimiz dav-
lat idoralariga emas, davlat idoralari 
xalqimizga xizmat qilishi kerak” degan 
tamoyil asosida keng ko‘lamli ishlarni 
olib bormoqda. Jumladan, bizning 
partiyamiz va deputatlarimiz ham 
xalqqa yanada yaqin bo‘lish, ularning 
dardu tashvishlarini o‘rganish, muam-
molarga yechim topish borasida bir 
qator loyihalarni hayotga tatbiq etib 
kelyapti.

Bular “Deputat bilan yuzma-yuz”, 
“Uyma-uy”, “Xizmat-beminnat” loyi-
halari bo‘lib, ular orqali partiyamiz 
deputatlari, faollari o‘z saylovchilari, 
fuqarolar bilan uchrashib, yaqindan 
muloqotga kirishyapti, muammolarini 
o‘rganmoqda. O‘rganilgan masalalar 
yechimi bo‘yicha mahalliy hokim-
likka, tegishliligi bo‘yicha korxona, 
tashkilot va muassasalarga deputat-
lik so‘rovlari yuborilib, muammolar 
ijobiy hal qilinib, kamchiliklar bartaraf 
etilyapti.

Umuman olganda, aholining ak-
sariyati deputatlarni tanimaydi, degan 
fikrga qo‘shilmayman. To‘g‘ri, depu-
tatni hamma ham tanimasligi mumkin. 
Chunki xalq noibiga faqat muammosi 
bor, biror bir masala qiynab kelayot-
gan mahalla faollari yoki fuqarolar 
murojaat qilishadi. Deputatlarimiz 
ham, partiyamiz faollari ham fuqarolar 
murojaatlarini hech qachon e’tiborsiz 
qoldirgan emas. Doimo ularning ye-
chimi yuzasidan ish olib borib, zim-
malaridagi vazifalarni sidqidildan ado 
etishga harakat qilib kelishyapti.

Masalan, birgina 2023-yil 
natijalari ga qisqacha to‘xtaladigan 
bo‘lsak, xalq deputatlari viloyat, 
tuman va shahar Kengashlaridagi 
88 nafar depu tatlarimiz tomonidan 
saylovchilarni qiynab kelayotgan 
masalalar yuzasidan 274 ta depu-
tatlik so‘rovi yuborilgan. Shundan 
270 tasi ijobiy hal etilgan, 4 ta ma-
salani hal qilish choralari ko‘rilmoq-
da. Partiyaning hududiy va mahalliy 
Kengashlarda gi deputatlik guruhlari 
tomonidan o‘tgan yil doimiy komissi-
yalarga 62 ta takliflar kiritilgan, sessi-
yalarda 41 ta masala ko‘rib chiqilgan. 
Qonun va hukumat qarorlari ijrosi 
bo‘yicha 62 ta deputatlik nazorati olib 
borilgan, 117 ta mansabdor shaxs-
ning hisoboti tinglangan.

- Vakillik organiga uning nomzo-
dini qaysidir partiya ko‘rsatgan 
bo‘lishiga qaramay, ayrim depu-
tatlar hatto o‘sha siyosiy tuzilma 
bilan ham yaqin hamkorlik qil-
maydi. Shunday bo‘lishiga qara-
masdan, bugungi kungacha biror 
deputat chaqirib olingan emas. 
Nima deb o‘ylaysiz, vakillik organ-
lariga mustaqillik berilayotgan bir 
paytda bu institutni ishlatish ayni 
muddao bo‘lmaydimi?

- Bunday holat oldingi yillarda biz-
ning partiyamizdan saylangan depu-
tatlar bilan kuzatilgandi. Ayrim depu-
tatlar saylov o‘tgandan so‘ng partiya 
bilan aloqani mutlaqo uzib qo‘ygandi. 
Kuzatilgan bunday holatlarni deputat-
ning mas’uliyatsizligi bilan izohlash 
mumkin. Chunki har bir deputat o‘zi 
saylangan partiya oldida hisobdor 
ekanligini unutmasligi kerak. Ertaga 
deputatning ishiga qarab, nafaqat 
unga, balki uning nomzodini ilgari 
surgan partiyaga ham baho beriladi.

2014-yil bo‘lib o‘tgan saylovda 
bizning partiyamizdan xalq depu-
tatlari mahalliy Kengashlariga say-
langan deputatlar soni 103 nafar 
edi. Lekin 2019-yilga kelib ularning 
soni 93 taga tushib qoldi. Shu vaqt 
oralig‘ida 8 nafar deputatimiz parti-
ya bilan yaqin aloqada bo‘lmagani, 
mas’uliyatsizlikka yo‘l qo‘ygani va 
saylovchilari  ishonchini oqlay olma-
gani bois qonunchiligimizga muvofiq 
muddatidan oldin tegishli tartibda 
deputatlikdan chaqirib olingandi.

Keyingi davrda partiyamiz tomoni-
dan birorta ham deputatni mud-

datidan oldin chaqirib olish amaliyoti 
qo‘llanilmadi. Chunki ularning bar-
chasi partiya bilan yaqin hamkorlikda, 
o‘zlari saylangan hududlarda imkoni-
yati darajasida ish olib borishyapti.

Endi deputatning partiya bilan 
mustahkam aloqa o‘rnatmayotgani-
ga kelsak, ehtimol bizning qonun-
chiligimizdagi ayrim bo‘shliqlar bunga 
sabab bo‘layotgandir. Masalan, 
qonunchiligimizda partiyaga a’zo 
bo‘lmagan fuqaroni ham siyosiy 
partiyalar deputatlikka nomzod qilib 
ko‘rsatishi mumkinligi belgilab qo‘yil-
gan. Axir partiya bilan yaqin aloqada 
bo‘lmagan, uning maqsad va vazi-
falarini yaxshi bilmagan, saylovoldi 
platformasidan bexabar odam qanday 
qilib saylovdan so‘ng partiya bilan 
birdan yaqin bo‘lishi, hamkorlikda 
ish olib borishi mumkin? Ehtimol, 
shu narsa aloqaning uzilishiga olib 
kelayotgandir. Bu albatta, shaxsiy 
fikrim. Bilmadim, boshqalar bu holatni 
qanday, nima bilan izohlaydi?

- Umuman, joriy yilgi saylovlar 
o‘tgan safargilardan tubdan farq 
qilishi tabiiy. Mojaritar saylov, 
hokimlar endi mahalliy Kengash-
larga rais bo‘lmasligi kabi ko‘plab 
omillar bunga sabab bo‘lishi shub-
hasiz. Bunday sharoitda partiya-
ning siz rahbarlik qilayotgan 
viloyat kengashi siyosiy imtihon-
larga qay darajada tayyorgarlik 
ko‘rmoqda?

- Darhaqiqat qonunchiligimizga 
muvofiq, joriy yilda mamlakatimizda 
bo‘lib o‘tadigan Oliy Majlis Qonun-
chilik palatasi saylovini yangicha 
tartibda, ya’ni Saylov kodeksiga 
kiritilgan o‘zgartirishga ko‘ra aralash 
(majoritar, proportsional) saylov tizimi 
asosida o‘tkazish nazarda tutilmoqda.

Ayni paytda joylarda partiya faol-
lari va deputatlarimiz tomonidan yangi 
tizim tartib-tamoyillari haqida aholiga 
tushuncha berilmoqda.

Saylovchilar yurtimizdagi 5 ta siyo-
siy partiyaning saylovoldi dasturi bilan 
yaqindan tanishib chiqqach, o‘zlari-
ga manzur bo‘lgan siyosiy kuchning 
nomzodlari uchun ovoz berib, ularni 
qo‘llab-quvvatlaydi. O‘ylaymanki, par-
tiya viloyat kengashining bu boradagi 
natijalari yomon bo‘lmaydi, biz oldingi 
saflardan joy olishimiz uchun bor im-
koniyatimizni safarbar etamiz.

Zotan, saylovchilar nomzodlari-
miz va partiyamizga ovoz berib, 
mamlakatni taraqqiy ettirishning eng 
hayotiy yo‘lini tanlashiga ishonaman. 
Mamlakat taqdiri uchun jon kuydir-
gan har qanday inson agar dastur-
larimiz bilan yaqindan tanishsa, “Axir 
bu mening g‘oyalarim-ku, mening 
partiyam shu ekan” deyishiga shubha 
yo‘q.

- Saylov haqida gap ketar-
kan, tabiiyki, jarayonlar oldidan 
partiyalar beixtiyor faollashadi. 
Ayting-chi, ana shu jo‘shqinlikni 
saqlab qolish mumkinmi?

- Nima uchundir yurtdoshlarimiz-
ning aksariyati shu fikrni bildirishadi. 
Lekin men bunday deb o‘ylamayman. 
Chunki siyosiy partiyalar saylovda 
ham, saylovdan keyin ham bir ma-
romda ish olib borishadi. Partiyalar 
saylov payti faollashadi, undan keyin 
ularning harakati susayib qoladi, de-
gan qarash mutlaqo noto‘g‘ri.

Bunday qarashning shakllanishi-
ga fuqarolardagi yondashuv sabab, 
deb o‘ylayman. Negaki, saylov ja-
rayonlari boshlangach fuqarolar ning 
siyosiy faolligi oshib, partiyalarni 

kuzata boshlaydi. Saylovdan keyin 
esa ulardagi ana shu faollik susa-
yib, partiyalar faoliyatini kuzatmay 
qo‘yadi. Oqibatda yuqoridagidek fikr 
paydo bo‘ladi.

Umuman, har bir siyosiy partiya-
ning jamiyatdagi mavqei, nufuz-
ini saylov jarayoni belgilab bera-
di. O‘zbekis ton “Milliy tiklanish” 
demokratik partiyasi ham joriy yilning 
oktabr oyida Oliy Majlis Qonunchilik 
palatasi va mahalliy Kengashlarga 
bo‘lib o‘tadigan saylovlarda g‘alaba 
qozonish uchun astoydil intilmoqda.

Partiyamiz o‘tgan 5 yil mobaynida 
xalqimizga yanada yaqin bo‘lishga, 
deputatlarimiz saylovchilar ishonchi-
ni qozonishga harakat qildi. Buning 
uchun Oliy Majlis Qonunchilik palatasi 
va mahalliy Kengashlar deputatlari 
aholi bilan ko‘proq sayyor qabullar 
o‘tkazib, ularning dardini tingladi, 
imkon qadar muammolarini yechish-
ga harakat qildi. Bu esa aholining 
partiyaga, deputatlarga bo‘lgan 
 ishonchini yanada mustahkamladi, 
deb o‘ylayman.

- Yaqinda o‘tkazilgan tadbirda 
partiya yetakchilaridan biri “Biz 
saylov vaqti raqobatlashganimiz 
bilan maqsadimiz bir, ya’ni ham-
mamiz viloyatni rivojlantirish, aholi 
turmushi farovon bo‘lishini istay-
miz”, dedi. Bu partiya yetakchi-
lari ham o‘zaro raqobatga tayyor 
emasligini ko‘rsatmaydimi? 

- To‘g‘ri, partiyalar o‘rtasidagi 
raqobat nafaqat bizda, balki butun 
dunyo tajribasidan ham kelib chiqib 
aytish mumkinki ko‘proq saylovlarda 
kuzatiladi. Boshqa paytlari deyarli 
ko‘zga tashlanmaydi. Chunki aynan 
shu jarayonda partiyalar hokimiyat 
uchun kurash olib borishadi. Boshqa 
paytlari esa o‘z dasturiy maqsad va 
vazifalari ijrosini ta’minlash, elektorati 
manfaatlarini himoya qilish, yurtimiz-
da kechayotgan islohotlarni yanada 
chuqurlashtirishga ko‘maklashadi.  

- Partiyaning siz rahbarlik 
qilayotgan viloyat kengashi, uning 
deputatlari faoliyatini 10 ballik 
tizimda nechaga baholaysiz?

- Inson hech qachon o‘zining 
ishiga o‘zi baho bermaydi. Uning 
faoliyatiga atrofdagilar, xalq baho be-
radi. Partiyamiz va deputatlarimizning 
qanday ish olib borayotgani, say-
lovchilarning ishonchini nechog‘li qo-
zona olgani shu yilning oktabr oyida 
bo‘lib o‘tadigan saylovlarda yaqqol 
ko‘rinadi. Siyosiy jarayonning yakuniy 
natijalariga qarab o‘z faoliyatimizga, 
ishimizga baho bersak, menimcha 
to‘g‘ri bo‘ladi.

- Jamiyat hayotida o‘z o‘rni-
ni mustahkamlash uchun partiya 
viloyat kengashining rejalari qan-
day?

- Kezi kelganda bir narsani alohida 
ta’kidlab o‘tishim kerak, davlatimiz 
rahbari 2021-yilning 2-fevral kuni 
siyosiy partiyalar bilan o‘tkazgan 
uchrashuvda yurtimizda amalga 
oshirilayotgan islohotlarni yanada 
chuqurlashtirish,  xalqimiz huquq va 
manfaatlarini himoya qilishda siyosiy 
partiyalarning o‘rni katta ekanligiga 
urg‘u berib, hududlarni kompleks 
rivojlantirish, kambag‘allikni qis-
qartirish, aholi bandligini ta’min-
lash bo‘yicha ishlab chiqilgan keng 
qamrovli dasturlar ijrosini nazorat 
qilish Oliy Majlis palatalari va mahalliy 
Kengashlar deputatlaridan fidoyilik 
hamda mas’uliyat talab qilishini bildir-
gandi.

Shuningdek, siyosiy partiyalar o‘z 
deputatlari orqali joylardagi ijti-
moiy-iqtisodiy muammolarni o‘rgani-
shi, ularning yechimi bo‘yicha takliflar 
berishi, ayniqsa, ta’sirchan parlament 
va jamoatchilik nazoratini olib borishi 
muhimligini qayd etgandi.

Shundan kelib chiqib, partiyamiz 
faollari, deputatlari ko‘proq xalqning 
orasida bo‘lishga, ularning dardi-
ni tinglashga, mavjud masalalarga 
yechim topishga, shu yo‘l orqa-
li odamlarni rozi qilishga astoydil 
harakat qilyapti.

O‘z faoliyatini yangicha asosda 
tashkil etayotgan partiyamiz faollari, 
deputatlar va xalq deputatlari mahal-
liy Kengashlardagi partiya deputatlik 
guruhlari  Prezidentimiz oldimizga 
qo‘ygan talablar, partiyaning dasturiy 
maqsad-vazifalari ijrosini ta’minlashga 
jiddiy e’tibor qaratyapti. 

Bugun yurtimizda bir nechta siyo-
siy kuchlarning faoliyat ko‘rsatayot-
gani jamiyatimizda sog‘lom raqobatni 
vujudga keltirib, ularni saylovlarda 
chinakam kurashga chorlashi shub-
hasiz. “Milliy tiklanish” demokratik 
partiyasi ham bu jarayonda faol 
ishtirok etib, el nazarida bo‘lishga, 
chin ma’noda xalq partiyasiga ayla-
nishga astoydil harakat qilmoqda.

Yoqubjon MARQAYEV 
suhbatlashdi.

- Bog‘chamizda 75 nafar bola tarbiyalanyap-
ti, - dedi “Umid g‘unchalari” nodavlat maktab-
gacha ta'lim tashkiloti ta'sischisi Shahnoza 
Usmonova. – Nonushtaga sutli osh yoki ka-
sha, choy, pechene beramiz. Tushlikka birin-
chi suyuq ovqat, ikkinchisiga quyuq ovqat, 
shu ningdek, non, salat, qatiq, meva beriladi. 
Ikkinchi tushlikka choy, bulochka yoki pechene 
tortiladi. 

 Bog‘cha 2019-yilda davlat xususiy-sheriklik 
asosida ochilgan. Oziq-ovqat mahsulotlarini 
saqlash uchun yetarli joy bo‘lmagani bois tez 
buziladigan mahsulotlar har kuni sotib olina-
di. Sh.Usmonovaning aytishicha, bog‘cha 
taomnomasini o‘zlari mustaqil tuzadi, ammo u 
kunlik taomlar ro‘yxatini ko‘rsata olmadi. Kunlik 
tayyorlanadigan taom turlari va bir tarbiyalanuv-
chi uchun taom miqdori yozib qo‘yilmagan. 
Bundan tashqari, ballonli gazdan oshxonaning  
 ichiga qo‘ygan holda, xavfsizlik qoidalariga 
amal qilmasdan foydalanilmoqda.

Tumandagi 10-davlat maktabgacha ta'lim 
tashkilotida 10 kunlik taomnoma kelishilgan 
holda oldindan tuzilar ekan. Bog‘chada oziq-
ovqat mahsulotlarini saqlash xonalari va muz-
latkichlar yetarli. Shuning uchun muddati tez 
buziladigan mahsulotlar har uch kunda olib 
kelinadi. Bog‘chada 240 nafar bolaga tushlik 
uchun 15 kilogramm go‘shtdan no‘xatli sho‘rva 
va sabzavotli dimlama tayyorlanmoqda. 

- Bugun kechki payt bolalarga yarimtadan 
tuxum, shirin choy va non beriladi. Shuning 
uchun ovqatga go‘sht kamroq solindi. Bosh-
qa paytlar tushlikka 16-17 kilogramm go‘sht 
solinadi, - dedi bog‘cha hamshirasi Nigora 
Murodova. 

Bog‘cha mas'ullari bizga bir kunlik taomno-
mani ko‘rsatishdi. Unda 15 kilogramm go‘sht 
har bir bolaga 80 gramdan tushishi yozilgan. 
Ammo bizning hisobimizda 15 kilogramm 
go‘sht 240 nafar bolaga 62,5 gramdan to‘g‘ri 
keldi. Taomnomada umumiy summa, kunlik 
tayyorlanadigan taom turlari va bir tarbiyalanu-
vchi uchun taom miqdori ham yozilmagan.

Tumandagi “Happi children” nomli oilaviy 
bog‘chada birinchi nonushta, ikkinchi nonush-
ta, tushlik va ikkinchi tushlik berilarkan. Biz 
ikkinchi nonushtaga tayyorgarlik jarayoni us-
tidan chiqdik. Ota-onalarning iltimosiga ko‘ra, 
ikkinchi nonushtaga bolalarga olma berilyapti. 
Banan, mandarin kabi allergiya qo‘zg‘atuvchi 
mevalardan voz kechilibdi. Bu bog‘chada ham 
oziq-ovqat mahsulotlari har kuni sotib olina-
di. Bolalarning har kunlik ovqati telegramdagi 
ota-onalar guruhiga tashlanadi. 

OILAVIY BOG‘CHA MAS'ULI HAM 
BIZGA KUNLIK TAOMNOMANI 
KO‘RSATA OLMADI  
Metan shaharchasidagi “Sehrli dunyo fayz” 

nodavlat maktabgacha ta'lim tashkiloti o‘tgan 
yili qurilib, foydalanishga topshirilgan. Bog‘cha-
da bolalarning ovqatlanishi uchun alohida 
oshxona mavjud. 

- Nonushtaga guruchli kasha, non, sariyog‘, 
choy beriladi, - dedi maktabgacha ta'lim tash-
kiloti direktori Bahora Hojiboyeva. – Tushlikka 
suyuq, quyuq ikki xil ovqat, salat, qatiq, choy, 
ikkinchi tushlikka bulochka, choy yoki pechene, 
meva sharbati beramiz.

Bizga taqdim etilgan kunlik taomnomada 
sana yozilmagan, unga hamshira imzo qo‘ygan, 
xolos. Ombor mudiri va oshpazning imzosi 
yo‘q. Taomnomada umumiy summa ko‘rsatil-
magan.

ASLIDA TARTIB QANDAY
BO‘LISHI KERAK?
Vazirlar Mahkamasining 2019-yil 25-iyulda-

gi “Davlat maktabgacha ta'lim tashkilotlarida 
sog‘lom ovqatlantirish tizimini yanada takomil-
lashtirish to‘g‘risida”gi qarori hamda mazkur 
qarorga ilova qilingan nizomga asosan, maktab-
gacha ta'lim tashkilotlarida bolalarni sog‘lom 
ovqatlantirish tartib-qoidalari belgilangan. Unga 
ko‘ra, kunlik taomnomalar vazirlik tomonidan 
tuzilib, tasdiqlangan hamda Sanitariya-epi-
demiologik osoyishtalik va jamoat salomatligi 
xizmati bilan kelishilgan namunaviy, mavsumiy 
taomnomalar asosida tuziladi. Taomnoma joriy 
kundagi tarbiyalanuvchilar sonidan kelib chiqib, 
keyingi ish kuni uchun hamshira tomonidan 
maktabgacha ta'lim tashkiloti oshpazi va xo‘jalik 
mudiri ishtirokida tuzilishi ko‘rsatilgan. Vaholan-
ki, bugun oilaviy bog‘chalarda hamshira shtati-
ning o‘zi yo‘q. Ishtixon tumanida 250 ta oilaviy 
bolalar bog‘chasi bo‘lsa, ularning hech birida 
hamshira shtati mavjud emas. 

Kunlik tayyorlanadigan taom turlari va bir 
tarbiyalanuvchi uchun taom miqdori maxsus 
ovqat tarqatish joyiga yozib qo‘yilishi ham 
mazkur qarorda ko‘rsatilgan. Shunisi qiziqki, 
maktabgacha ta'lim tashkilotlari mas'ullarining 
bunday tartibdan xabari yo‘q.

Viloyat maktabgacha va maktab ta'limi bosh-
qarmasining ma'lumotiga ko‘ra, tuman bo‘limlari 
ta'minotchi bilan shartnoma tuzgan bo‘lib, mak-
tabgacha ta'lim tashkilotlariga oziq-ovqat mahsu-
lotlari ta'minotchi tomonidan tarqatiladi, bog‘cha 
mas'ullari oziq-ovqat mahsulotlarini sotib olmay-
di. Ammo yuqorida nomlari keltirilgan bog‘cha-
larda oziq-ovqat mahsulotlari maktabgacha ta'lim 
tashkilotlari rahbarlari tomonidan sotib olinyapti. 
Demak, bunday tartib Ishtixon tumaniga hali yetib 
bormagan.

Bundan tashqari, maktabgacha ta'lim 
tashkilotida oziq-ovqat mahsulotlari va taomlar 
sifatini o‘rganish bo‘yicha brakeraj (mahsulot 
sifatiga qarovchi) komissiya bo‘lishi kerak. Ush-
bu komissiya raisi maktabgacha ta'lim tashkiloti 
hamshirasi bo‘lib, uning tarkibiga tarbiyachi, 
oshpaz, tashkilot kasaba uyushmasi qo‘mitasi 
raisi va tarbiyalanuvchilarning ota-onalaridan 
vakillar kiritiladi. Ular bog‘chaga keltirilgan 
oziq-ovqat mahsulotlari va tayyorlanayotgan 
taomlar sifatini doimiy ravishda o‘rganib boradi. 
O‘rganish natijalari alohida daftarlarda qayd 
etiladi. Xullas, qarorda tarbiyalanuvchilarni 
sog‘lom ovqatlantirish bo‘yicha barcha ko‘rsat-
malar berilgan.  

Bugun maktabgacha ta'lim tashkilotlarida 
qamrovni oshirishga izchil kirishilgan bir payt-
da tarbiyalanuvchilarga xizmat ko‘rsatishning 
pastligi kishini taajjublantiradi.

Xurshida ERNAZAROVA,
“Zarafshon” muxbiri.

Maktabgacha ta'lim tashkilotlarida bolalar taomnomasi qanday tuziladi? Bo-
lalar bog‘chada qanday mahsulotlar iste'mol qiladi? Ushbu savollarga javob 
topish maqsadida Ishtixon tumanidagi ayrim maktabgacha ta'lim tashkilot-
larida bo‘ldik.

Siyosiy imtihonlarga 
qanday tayyorgarlik 
ko‘rilyapti?

Joriy yil xalq noiblari saylanishi kutilyapti. Bu jarayonda 
nomzodlar faqat siyosiy partiyalardan ko‘rsatilishini hisob-
ga olib, bu tuzilmalarning viloyat кengashi raislariga bir 
necha savollar bilan murojaat qildik.
Suhbatdoshimiz  “Milliy tiklanish” demokratik partiyasi 
viloyat kengashi raisi Akbar AXTAMOV.

Bog‘chalar taomnomasi
o‘rganilishi kerak

Yer - umummilliy boylik. O‘zbekiston Respublikasi fuqarolari hayoti, faoliyati 
va farovonligining asosi sifatida undan oqilona foydalanishi zarur va yer dav-
lat tomonidan muhofaza qilinadi.

“O‘zagroinspeksiya”ning viloyat boshqarmasi tomonidan Past Darg‘om tumani S.Mallayev 
massividagi “Alibobo” fermer xo‘jaligi hisobidagi 0,1575 gektar sug‘oriladigan yer maydo-
ni qishloq xo‘jaligi muomalasidan chiqarilishi oqibatida davlat manfaatlariga 169 million 841 
ming 613 so‘m miqdorida zarar yetkazilgani aniqlandi. O‘rganish jarayonida tumanning Do‘stlik 
massivida faoliyat olib borayotgan “Chortut” fermer xo‘jaligi hisobida bo‘lgan 0,25 gektar yer 
maydoni “Madaniy yurish” mahallasida yashovchi fuqaro A.G. tomonidan o‘zboshimchalik bilan 
egallab olingani ma’lum bo‘ldi. Qishloq xo‘jaligida foydalaniladigan yer maydoniga uy-joy va 
beton poydevor qurib, yerni qishloq xo‘jaligi muomalasidan chiqarishi natijasida davlatga 48 
million 807 ming 775 so‘m miqdorida zarar yetkazilgan. Aniqlangan holatlar bo‘yicha to‘plan-
gan hujjatlar huquqni muhofaza qiluvchi organlarga kiritildi.

A.XOLBEKOV,
“O‘zagroinspeksiya”ning viloyat boshqarmasi bo‘lim boshlig‘i.

O‘zboshimchalik bilan 
o‘zlashtirilgan yer o‘ziga nasib 
etmadi 

DA’VOLAR BO‘LSA
Samarqand shahrida xususiy amaliyot bilan shug‘ul-

lanuvchi notarius Rahimova Komila Faxriyevna notarial 
idorasida marhum Mansurov Masudga (2012-yil 12-ok-
tabrda vafot etgan) tegishli mol-mulk uchun meros ishi 
ochilmoqda. Shu munosabat bilan merosxo‘rlarning 
Rahimova Komila Faxriyevna notarial idorasiga murojaat 
etishlarini so‘raymiz.

Manzil: Samarqand shahri Abdurahmon Jomiy 
ko‘chasi, 51-uy. 

* * *
Samarqand shahrida xususiy amaliyot bilan shug‘ul-

lanuvchi notarius Narzullayeva Lola Shukurullayevna 
notarial idorasida marhum Sobirova Bashorat  Yulda-
shevnaga (2017-yil 7-avgustda vafot etgan) tegishli 
mol-mulk uchun meros ishi ochilmoqda. Shu munosa-
bat bilan merosxo‘rlarning Narzullayeva Lola Shukurul-
layevna notarial idorasiga murojaat etishlarini so‘raymiz.

Manzil: Samarqand shahri Nodirabegim ko‘cha-
si, 5/1-uy. 

* * *
Samarqand shahrida xususiy amaliyot bilan 

shug‘ullanuvchi notarius Jo‘rayev Kamoliddin Muhid-

dinovich notarial idorasida marhum Babayev Solega 
(2002-yil 25-sentabrda vafot etgan) tegishli mol-
mulk uchun meros ishi ochilmoqda. Shu munosa-
bat bilan merosxo‘rlarning Jo‘rayev Kamoliddin 
Muhiddinovich notarial idorasiga murojaat etishlarini 
so‘raymiz.

Manzil: Samarqand shahri O‘zbekiston ko‘chasi, 
35-uy. 

* * *
Samarqand shahrida xususiy amaliyot bilan 

shug‘ullanuvchi notarius Umarov Akmaljon Shavka-
tovich notarial idorasida marhum Asrorov Maxmud 
Asrorovichga (2022-yil 5-yanvarda vafot etgan) te-
gishli mol-mulk uchun meros ishi ochilmoqda. Shu 
munosabat bilan merosxo‘rlarning Umarov Akmaljon 
Shavkatovich notarial idorasiga murojaat etishlarini 
so‘raymiz.

Manzil: Samarqand shahri Abdurahmon Jomiy 
ko‘chasi, 17-uy.

* * *
Samarqand shahrida xususiy amaliyot bilan shug‘ul-

lanuvchi notarius Bobomurodov Pirmamat Isomiddi-
novich notarial idorasida marhum Mamatkulov Tursun 

Muradovichga (2012-yil 18-aprelda vafot etgan) tegishli 
mol-mulk uchun meros ishi ochilmoqda. Shu munosa-
bat bilan merosxo‘rlarning Bobomurodov Pirmamat 
Isomiddinovich notarial idorasiga murojaat etishlarini 
so‘raymiz.

Manzil: Samarqand shahri Beruniy ko‘chasi, 
12-uy.

* * *
Payariq tumanida xususiy amaliyot bilan shug‘ul-

lanuvchi notarius Ortiqboyev Aziz Azamatovich notarial 
idorasida marhum Kuchibayev Maribjonga (2017-yil 
28-aprelda vafot etgan) tegishli mol-mulk uchun meros 
ishi  ochilgan. Shu munosabat bilan merosxo‘rlarning 
Ortiqboyev Aziz Azamatovich notarial idorasiga murojaat 
etishlarini so‘raymiz.

Manzil: Payariq tumani Chelak shaharchasi, 
Istiqlol ko‘chasi, 73-uy.

* * *
Payariq tumanida xususiy amaliyot bilan shug‘ul-

lanuvchi notarius Ortiqboyev Aziz Azamatovich notari-
al idorasida marhum Umarqulov Nematga (2022-yil 
28-fevralda vafot etgan) tegishli mol-mulk uchun meros 
ishi  ochilgan. Shu munosabat bilan merosxo‘rlarning 

Ortiqboyev Aziz Azamatovich notarial idorasiga murojaat 
etishlarini so‘raymiz.

Manzil: Payariq tumani Chelak shaharchasi, 
Istiqlol ko‘chasi, 73-uy.

* * *
Jomboy tumanida xususiy amaliyot bilan shug‘ul-

lanuvchi notarius Mirzayeva Barno Jo‘raqulovna notarial 
idorasida marhum Amonov Rustamga (2023-yil 24-ok-
tabrda vafot etgan) tegishli mol-mulk uchun meros ishi 
ochilmoqda. Shu munosabat bilan merosxo‘rlarning 
Mirzayeva Barno Jo‘raqulovna notarial idorasiga muro-
jaat etishlarini so‘raymiz.

Manzil: Jomboy tumani Zebuniso ko‘chasi, 
4-“A” uy.

* * *
Jomboy tumanida xususiy amaliyot bilan shug‘ul-

lanuvchi notarius Mamatqulov Otabek Bolbekovich 
notarial idorasida marhum Ibragimov Nurmuxamedga 
(2022-yil 2-iyulda vafot etgan) tegishli mol-mulk uchun 
meros ishi ochilmoqda. Shu munosabat bilan meros-
xo‘rlarning Mamatqulov Otabek Bolbekovich notarial 
idorasiga murojaat etishlarini so‘raymiz.

Manzil: Jomboy tumani Saroy ko‘chasi, 15-uy.

Keyingi yillarda dunyo mam-
lakatlari o‘rtasida Finlandiya 
ta'limi afzalliklari  keng yoyila 
boshladi. Negaki, asr boshida 
aynan shu mamlakatning 15 na-
far o‘quvchilari o‘qish, matema-
tika va tabiiy fanlar bo‘yicha 
tanqidiy fikrlash ko‘nikmalarini 
baholash uchun mo‘ljallangan 
Xalqaro o‘quvchilarni baholash 
dasturi – PISAda eng yuqori ball 
olgani butun dunyoni hayratda 
qoldirgan. PISA natijalari sabab 
Finlandiya maktablarining ta'lim 
tizimi eng yaxshi deb tan olin-
gach, dunyoning barcha qit'ala-
rida  bu tajribalarni o‘rganishga 
qiziqish ortdi. 

Fin maktablaridagi muvaffaqiyat 
zamirida juda oddiy tamoyil – o‘quv ja-
rayonlarida quvonch mavjudligi ni, qisqa 
o‘quv kuni, yengil uy vazifalari va kam 
standartlashtirilgan testlar hamda ta'lim 
tizimining o‘ziga xos tashkil etilgani, 
ta'lim oluvchi o‘quvchilarning baholarini 
muhokama qilish kerakligi, ta'lim oluv-
chi o‘quvchilarga ixtiyor erkinligini berish 
va ular bilan birgalikda kunni rejalashti-
rish o‘quvchilarning mustaqil bo‘lishiga 
qanday yordam berishi, devorlardagi 
ko‘rgazmali materiallarning haddan 
tashqari ko‘pligi o‘zlashtirishning pasayi-
shiga olib kelishi, nega tanaffus chog‘ida 
o‘qituvchi o‘quvchi yoshlar bilan birga 
o‘ynashi, muloqotda bo‘lishi kabi masa-
lalarning o‘ziga xos tarbiyaviy jihatlari 
borligi muhim. 

Finlandiyada hozirgi ta'lim tizimi mu-
vaffaqiyati XIX asr oxirida qabul qilin-
gan qarorlar asosida yaratilgan. Unda 
belgilanganidek Finlandiya butun xalq 
ta'lim olishi kerak degan qarorga kelgan 
edi. Shu tarzda mamlakatda ma'lumotli 
elita va o‘qimagan  qatlam o‘rtasida-
gi ijtimoiy tengsizlikka yo‘l qo‘yilmadi. 
Shu bilan finlarning o‘rganishga bo‘lgan 
ishtiyoqi ham, ta'limga bo‘lgan umumiy 
ishonchining ham tarqalishiga sabab 
bo‘ldi.  

Binobarin, Prezidentimizning “Taraqqi-
yotning tamal toshi ham, mamlakatni 
qudratli, millatni buyuk qiladigan kuch 
ham ilm-fan, ta'lim va tarbiyadir”, deyishi 
bejiz emas. Har bir ota-onaning orzusi 
farzandlarini barkamol, yetuk inson qilib 
tarbiyalash, shunga da'vat qilish butun 
insoniyatga tegishlidir. Barkamol inson 
boshqalarga o‘rnak bo‘ladi, ularni o‘z 
ortidan ergashtiradi. Bunday yoshlar 
jamiyatda qancha ko‘p bo‘lsa, jamiyat 
shuncha taraqqiy etadi, ilm-fan, madani-
yat rivoj topadi. 

Grigoriy Petrovning “Oq nilufarlar yur-
tida” kitobida O‘zbekiston va Finlandiya 
ta'limidagi farqlar quyidagicha ko‘rsatil-
gan:

1. O‘quv dasturi va darsliklar mam-
lakatimizda ta'limning asosiy qismi si-
fatida qaraladi. Finlandiyada juda oddiy 
o‘quv dasturi mavjud va ko‘p ham o‘zgar-
maydi. O‘qituvchilar o‘zlari o‘qitiladigan 
kitoblarni tanlaydilar, ammo darsliklar un-
chalik ko‘p emas. Shunday qilib, Finlandi-
ya ta'lim tizimida darsliklar asosiy qism 
bo‘lishi u yoqda tursin, kerakli narsa ham 
emasligi ko‘rsatilgan. 

2. O‘zbekistondagi 1-sinf o‘quv-
chilarining ota-onalari “bugun bolamiz 
matematikadan 5 oldi ” deb g‘ururlanishi 
mumkin. Rasmiy baholar bo‘lmasa ham 
o‘qituvchilar o‘z tashabbusi bilan testlar-
ni tayyorlaydi va bolalarni imtihonga boy 
kelajakka tayyorlaydilar. Finlandiya o‘quv-

chilari maktabning dastlabki olti yilida 
hech qachon baholanmaydi. Bu yerda-
gi o‘quvchilar birinchi bo‘lib 16 yoshga 
to‘lganlarida mamlakat miqyosida imtihon 
topshiradi. 

3. O‘zbekistonda o‘quvchi qayer-
gadir chiqindi tashlasa yoki shunga 
o‘xshash holat bo‘lsa, ertasiga ota-onasi-
ga shikoyat qilinib, chaqiriladi. Finlandi-
yada o‘quvchilar tizimdagi barcha maktab 
ishlarini navbat bilan bajaradi. Finlandiya 
maktablarida xizmatchilar yo‘q, barcha 
ishlar o‘quvchilar tomonidan amalga 
 oshiriladi. Shunday qilib, ularning mas'uli-
yat hissi rivojlanadi. 

4. Finlandiyadagi maktablar o‘quv-
chilarga qulay bo‘lishi uchun mo‘ljallan-
gan. Sinflarda bajarish va yashash orqali 
o‘rganish modeliga mos joylar mavjud. 
Binolarning qurilish xususiyatlari o‘quvchi-
larga xuddi uydagidek qulay bo‘lishiga 
imkon beradi deb o‘ylashadi. O‘zbekis-
tonda ko‘p yillar davomida buyruq os-
tida o‘quvchilar nazoratda ushlab tur-
ishga uriniladi. “Menga quloq soling” 
deb baqirib turadigan o‘qituvchi oldida 
qan chalik yaxshi quloq solishlarini bilib 
bo‘lmaydi. 

5. O‘zbekistonda xususiy maktab-
larda o‘qish soati 8, davlat maktablarida 
5-6 soat. Bu ham yetmaganidek, darsdan 
so‘ng to‘garaklar, qo‘shimcha darslar, 
repetitorlar qo‘shilib shaxsiy darslar 12-
14 soatni qamrab oladi. Finlandiyada esa 
kunlik dars 4 soatni tashkil qiladi va jahon 
ta'lim tizimlari reytingini ko‘rib chiqsak, 
sifat va miqdor tushunchalari naqadar 
muhim ekanligi oydinlashadi. 

6. O‘zbekistondagi barcha o‘qituv-
chilar o‘zlarini kasbining eng yuqori 
cho‘qqisida ko‘rishadi. Imtihon natijalari 
yomon bo‘lsa, odatda o‘rganishdagi 
qiyinchiliklar esga olinadi. Yilda bir yoki 
ma'lum yillarda bir marta malaka oshirish 
amalga oshiriladi. Shu sababli kasbiy 
malakani oshirish bo‘yicha doimiy ish olib 
borilmaydi. Finlandiyada esa o‘qituvchilar 
haftasiga kamida 2 soat malaka oshirish 
kurslarida qatnashishlari kerak. 

7. O‘zbekistonda xalqimiz orasida 
“Hech bo‘lmasa, maktabda o‘qituvchi 
bo‘ladi” degan fikr hali ham bor. Ammo 

Finlandiyada o‘qituvchilik kasbi jami-
yatning eng muhim kasblaridan biridir! 
O‘qituvchilar magistr darajasiga ega 
bo‘lganlar orasidan tanlanadi. Bakalavr 
bitiruvchilari orasida o‘qituvchilik uchun 
ariza berganlarning atiga 10 foizi o‘qituv-
chilarni tayyorlash dasturiga qabul qilina-
di. 

8. O‘zbekistonda o‘qituvchi bo‘lish 
uchun institutni bitirsangiz kifoya. Fin-
landiyada o‘qituvchi bo‘lish uchun uch 
bosqichli sinovdan o‘tish kerak. Ushbu 
bosqichlar orasida muloqot va dars tu-
shuntirish kabi bo‘limlar mavjud. 

9. Finlandiyada o‘qituvchilarning 
daromad darajasi juda yaxshi. O‘z ishidan 
boshqa ish bilan shug‘ullanib, qo‘shimcha 
daromad olish uchun qo‘shimcha dars 
o‘tadigan o‘qituvchilar deyarli yo‘q. 

10. O‘zbekistonda o‘qituvchilar qancha 
ko‘p uyga vazifa bersa, shuncha yaxshi 
bo‘ladi, deb hisoblashadi. Finlandiyadagi 
o‘quvchilarga uy vazifasi berilmaydi.  

11. Finlandiyada hech bir o‘quv chi ras-
somchilik bo‘limida o‘qib, matematikadan 
dars qilib o‘tirmaydi. Mamlakatimizda 
o‘quvchilar matematikadan zerikishadi 
va daftarlariga rasm chizishadi. Keyin 
matematika o‘qituvchisi bolani rasm 
darsida ushlaydi va uni matematikadan 
o‘qishga olib boradi.  

12. Bizning sinflarda agar barcha 
o‘quvchilar o‘z joylarida o‘tirsa va ovoz-
lari chiqmasa, o‘sha sinf o‘qituvchisini 
maqtashadi. Finlandiyada agar sinfdan 
ovoz chiqmasa, o‘quvchilar o‘z stollari-
da qatorlashib, hech joyidan turmasdan 
o‘tirsa, o‘sha sinf o‘qituvchisi tekshiruvga 
olinadi. Chunki Finlandiya ta'lim tizimi-
da dars tushuntiradigan o‘qituvchi yo‘q. 
Hamma narsani birgalikda bajaradigan 
mashg‘ulotlar mavjud. Shuning uchun 
ham Finlandiya maktablaridagi sinflarda 
“aylanib yurma, o‘tir joyinga” degan gap 
deyarli eshitilmaydi. 

13. Fin maktab oshxonalarida suv, sut 
va mevalardan boshqa narsa yo‘q. Bizda 
esa boshqacha. Har tanafusda shoko-
lad bilan shirinliklar iste’mol qiladigan 
bolalarni ketma-ket olti soat davomida 
o‘tqazishga urinish o‘qituvchilar uchun 
katta sinov! Ehtimol, shuning uchun bizda 

tanaffus bo‘lishi bilan tez chiqib ketish 
bo‘yicha rekordlar bor... 

Xelsinki universitetidan Xanna Simo-
la “Fin mo‘jizasi”ning tarixiy va ijtimoiy 
ildizlarini tadqiq qilarkan, Finlandiyaning 
agrar jamiyatdan industrial, undan so‘ng 
postindustrial jamiyatga aylanishi juda tez 
yuz bergani, ta'lim sohasida ham xuddi 
shunday jadal rivojlanishni ko‘rish mum-
kinligini ta'kidlaydi. Bu davlatda umumiy 
ta'limni joriy etish 1970-yillardagina bosh-
langan va u tez, tizimli va hatto totalitar 
tarzda tatbiq etilgan. 

Finlandiya ta'lim tizimidagi islohotlar-
ning yana bir muhim jihati - 1970-yildan 
boshlab boshlang‘ich maktab o‘qitu-
vchilari tayyorlash kollej va seminari-
yalardan universitetlarning qayta tashkil 
etilgan ta'lim fakultetlariga ko‘chirilgan. 
Shu ningdek maktab o‘qituvchilari ma-
gistr darajasiga ega bo‘lishi shartliligi 
belgilab qo‘yilgan. Hozir boshlang‘ich 
maktabda dars berish uchun o‘qituv-
chi ta'lim sohasida magistr darajasiga, 
o‘rta maktabda dars berish uchun esa 
dars berayotgan fan bo‘yicha magistr 
darajasiga ega bo‘lishi lozim. Taqqos-
lash uchun: ochiq ma'lumotlarga ko‘ra, 
O‘zbekistonda o‘qituvchilarning 13 foizi 
o‘rta maxsus yoki tugallanmagan oliy 
ma'lumotga ega. 

Finlandiyaning pedagogika 
fakultetlari da magistr darajasini olish 
uchun zarur 300 kredit (bakalavriat-
da 180 kredit va magistraturada 120 
kredit) ning kamida 60 tasi qoida tariqa-
sida pedagogika bilan bog‘liq fanlar-
ga va o‘quv vaqtining 15 foizdan to 
yarmigacha bo‘lgan qisqa pedagogik 
amaliyotga ajratilgan. Ishlayotgan peda-
goglarning malakasini oshirish mahalliy 
munitsipalitetlar zimmasida va budjetni 
qanday sarflash ularning o‘ziga havola 
bo‘lgani bois malaka oshirish imkoniyat-
lari va shakllari hudud va maktabga qa-
rab farq qilishi mumkin. O‘zbekis tonda 
malaka oshirish tizimi qoida tariqasida 
hukumat qarorlari bilan tartibga solinadi 
va barcha uchun bir xil. Faqat yaqindan 
boshlab o‘qituvchilarga o‘z malakasini 
oshirish uchun ta'lim muassasasini tan-
lash huquqi berildi. 

Finlandiyada o‘qishga kirish uchun 
tanlov eng katta bo‘ladigan yo‘nalish-
lardan biri pedagogikadir. Ish haqi 
boshqa sohalarga nisbatan kamroq 
ekaniga (masalan, boshlang‘ich mak-
tab o‘qituvchisi magistr darajasiga ega 
boshqa mutaxassislarga qaraganda 22 
foiz kamroq, o‘rta maktabning birinchi 
bosqich o‘qituvchisi esa 15 foiz kamroq 
maosh oladi) va stres darajasi o‘sib bo-
rayotganiga qaramay, ko‘plab o‘qituv-
chilar o‘z ishidan qoniqish va sadoqat 
his qiladi: o‘qituvchilarning faqat 10-15 
foizigina faoliyati davomida sohasini 
o‘zgartiradi. Shuningdek, o‘qituv chilarga 
nisbatan ota-onalar tomonidan ishonch 
va hurmatning yuqori ekani ham alohida 
qayd qilib o‘tilgan. 

Xanna Simolaning takidlashicha, 
mamlakatda ta'lim islohotlaridagi yana 
bir muhim burilish nuqtasi 1990-yillarda 
o‘qituvchilar va maktab ustidan rasmiy 
nazoratdan voz kechilganidir: “Maktab-
larni tekshirish, detallashtirilgan o‘quv 
dasturlari, darsliklar va o‘quv material-
larini rasman tasdiqlash, o‘qituvchi har 
bir darsni yozib borishi shart bo‘lgan 
jurnallar kabi barcha an'anaviy nazorat 
mexanizmlari yo‘qoldi”. Bu yerda o‘qituv-
chilarning “qamchi va shirinlik” tamoyili 
asosida harakatga keltirishga intilishi yo‘q 
va aksincha, ularga katta erkinlik beriladi. 
O‘qituvchilar o‘z o‘quvchilarini baholab 
borishlari va ularning davomati haqida hi-
sobotlarni taqdim etishlari kerak, munta-
zam baholashlar o‘tkazib turiladi, ammo 
bunda maktablar bir-biri bilan taqqoslan-
maydi. Bunday baholashga tushmagan 
maktablar esa o‘qitishdagi muammolarni 
aniqlash va tuzatish uchun o‘zining baho-
lash usullaridan foydalanadi. 

Umuman olganda nomarkazlashuv 
hamda munitsipalitetlar va maktablardagi 
erkinlik berilishini ko‘plab tadqiqotchilar 
fin tizimidagi islohotlarning eng muhim 
samaralaridan biri deya etirof etadi. Misol 
uchun, milliy o‘quv dasturi maktabdagi 
har bir fan bo‘yicha maqsad va vazifalar-
ni, shuningdek, ta'lim muhiti, o‘qitish va 
baholashga aloqador umumiy qoidalarni 
belgilab beradi. Biroq munitsipalitetlar 
va maktablar milliy dastur hamda mahal-
liy o‘ziga xosliklar, o‘z o‘quvchilarining 
ehtiyojlaridan kelib chiqib, o‘z dasturlarini 
ishlab chiqishi mumkin. 

O‘zbekistonda umumta'lim maktab-
lari vazirlik tomonidan tasdiqlangan 
dastur va rejalarga qat'iy rioya qilishi 
shart. Ta'lim sifatini nazorat qilish davlat 
inspeksiyasi maktablarni akkreditatsi-
yadan o‘tqazib, ularning reytingini tuza-
di. O‘qituvchilar esa Vazirlar Mahkama-
sining qarori bilan tartibga solinadigan 
attestatsiya jarayonidan muntazam o‘tib 
turishi talab etiladi. 

Darhaqiqat ta'lim tizimi, masalan, 
ta'lim standartlari va o‘quv dasturlari, 
ta'lim muassasalari, baholash tizimi, 
tizimda ishlovchi mutaxassislar, ularni 
tayyorlash va qayta tayyorlash kabi bir 
biri bilan o‘zaro bog‘liq unsurlardan iborat 
murakkab bir mexanizm bo‘lib, ushbu 
zanjirning bir yoki bir necha pog‘onasini, 
ularning boshqa unsurlar bilan munosa-
batini inobatga olmay ko‘chirish kutilgan 
samarani bermasligi mumkin. 

Shunday ekan, biz dunyodagi ilg‘or 
tajribalar, xususan, fin ta'limi tizimidagi 
ibratli uslublarni o‘zlashtirish barobarida 
bu tizimni milliy mentalitetimiz asosida 
rivojlantirishimiz lozim.

Shahzoda NEGMATOVA,
O‘zbekiston-Finlandiya 

pedagogika instituti rektori,
Jo‘raqul YAXSHILIKOV, 

institut professori. 

O‘RGANADIGAN JIHATLAR KO‘P

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
12 274 nusxada chop etildi. Buyurtma 263.  Hajmi 2 bosma taboq, bichimi A-2

4 Inson umrini ezgulik, yaxshilik bezaydi
2024-yil 21-may, 
seshanba

Turmush chorrahalarida

Kitob taqdimoti

O‘lmas Mahmatmurodov Urgut tumani-
ning O‘ramas qishlog‘ida 1941-yil 22-mayda 
dehqon oilasida tug‘ilgan. Onasi Sanobar 
aya 1969-yilda 53 yoshida, otasi Mahmat-
murod Olimov 1981-yilda 78 yoshida vafot 
etgan.

O‘lmas aka o‘rta ta’lim maktabini 
1958-yilda tugatgan va tumandagi jamoa 
xo‘jaligida hisobchi sifatida o‘z mehnat 
faoliyatini boshlagan. 1962-yilda Samarqand 
gidromelioratsiya texnikumini tugatib,  tu-
man ishlab chiqarish uchastkasining ichki 
xo‘jalik tarmog‘ida muhandis bo‘lib ishlagan.    

Harbiy xizmatni o‘tab qaytgan g‘ayratli yigit 
1964–1966-yillarda Samarqand tumani suv 
xo‘jaligida gidrotexnik, 1965-yil martdan sen-
tabrgacha Samarqand tumani suv xo‘jaligida 
katta muhandis bo‘lib ishla gan. Keyin bu tash-
kilotchi yigitni Urgut tumani partiya komite-
ti tashkiliy bo‘limiga yo‘riqchi qilib olishdi. 
Toshkent Oliy partiya maktabini (1967-1971) 
bitirgach ham shu ishini davom ettirdi.  

O‘.Mahmatmurodov 2-3 yil viloyat partiya 
qo‘mitasida mas’ul lavozimda tajriba orttir-
gach, avvaliga tuman qishloq xo‘jaligi bosh-
qarmasi boshlig‘i, keyin esa tuman partiya 
qo‘mitasining ikkinchi kotibi bo‘lib ishladi. Bu 
jarayonda mohir rahbar zamona ziyolisi sifatida 
tilga tushdi. Mustaqillikkacha va undan keyin 
12 yil davomida Urgutda birinchi rahbar bo‘ldi. 
U kishi qator yillar davomida viloyat ijroqo‘mi 
raisining o‘rinbosari, agrosanoat birlashmasi 
boshlig‘i, viloyat xalq nazorati qo‘mitasi raisi 
bo‘lib ishladi. Pensiyaga chiqgach ham boy 
tajribasi tufayli 7 yil dehqon-fermer xo‘jaliklari 
uyushmasi viloyat rahbari bo‘ldi.

Gulsina yanga bilan besh o‘g‘il – Erkin, 
Alisher, Anvar, Otabek va Azizbekni zamona-
ga munosib qilib tarbiyaladilar.

O‘lmas Mahmatmurodov agrosanoat 
kompleksiga rahbarlik qilgan yillarda u amal-
ga oshirgan salmoqli ishlarni ko‘pchilik bila-
di. Mazkur sohaga rahbarlik qilgan yillarda 
viloyat davlatga yiliga 2 million donadan ortiq 
qorako‘l teri, 800 ming tonnadan ziyod paxta 
xomashyosi topshirgan. O‘lmas Mahmat-
murodov viloyatda mazkur mas’ul lavozimni 
egallaganda bu sohada talay muammolar 
to‘plangan bo‘lib, ularni zudlik bilan hal 
qilish talab qilinardi. U kunni kun, tunni tun 
demasdan, sidqidildan mehnat qildi. Viloyat-
da qishloq xo‘jaligini rivojlantirish, yerlarni 
sug‘orish, suv manbalari – daryolar, yirik 
ariqlarning holatini yaxshilash va tozalashga 
oid dasturlarni amalga oshirdi. Faoliyatining 
dastlabki kezlarida o‘ziga topshirilgan sohani 
sinchiklab o‘rganish uchun kuchini ayamadi, 
qishloqlarni piyoda kezib, aholi bilan yaqin-
dan tanishdi, turli soha vakillari bilan suh-
batlashdi, boy tajribaga ega oqsoqollar va 
malakali paxtakor mutaxassislar bilan masla-
hatlashdi. “Nuroniy” jamg‘armasi viloyat 
bo‘limining raisi H.Normurodov (joyi jannat-
dan bo‘lsin!) o‘z do‘sti to‘g‘risida shunday 
fikrlarni bildirgandi: 

“Men O‘lmas Mahmatmurodov bilan uzoq 
yillik do‘stligim to‘g‘risida juda samimiy 
yaxshi so‘zlarini ayta olaman, chunki yelka-
ma-elka ishlar ekanmiz, yaqin qo‘shnilar 
kabi yashaganmiz, oilaviy do‘st bo‘lganmiz, 
shuningdek mazkur yillar mobaynida bizlar 
yana ham o‘zaro yaqinlashdik va bir-biri-
mizni yaxshiroq bilib oldik.       

O‘lmas Mahmatmurodov Oliy partiya 
maktabini tugatgandan keyin Urgut tumani-
ning ikkinchi rahbari darajasiga ko‘tarildi. U 
mazkur lavozimda zamonaviy rahbar uchun 
zarur teran bilimlari, katta tashkilotchilik 
qobiliyati va boshqa fazilatlarini namoy-
on qildi. Bu insonning fidokorona va halol 
xizmati respublikamiz rahbariyati nazariga 
tushdi. U ikki marta Respublika Oliy Majli-
si deputati etib saylangan, yuksak davlat 
mukofotlari bilan taqdirlangan. Uning Urgut 
tumanidagi faoliyati davomida ulkan bun-
yodkorlik ishlarini amalga oshirdi. Tumanni 
ijtimoiy-iqtisodiy rivojlantirish, qishloqlarning 
ijtimoiy infrastrukturasi, yangi korxonalar 
va madaniy-maishiy inshootlar qurilishiga 
ahamiyat berdi. Urgut tumani o‘sha yillarda 
ko‘plab rahbarlar uchun hayotning deyarli 
barcha sohalarida ilg‘or tajriba maktabiga 
aylandi. Tumanga mamlakatning barcha 
mintaqalaridan rahbarlar va boshqa mas’ul 
shaxslar kelar, qo‘lga kiritilgan yutuqlarni o‘z 
ko‘zlari bilan ko‘rib, ularni joylarda amalga 
oshirar edilar”.  

Men O‘lmas aka bilan 1970-yillarda, 
universitetda o‘qib yurgan davrimda tanish-
ganman, ukasi bilan parallel guruhda tah-
sil oldik. O‘sha davrda u kishi Samarqand 
viloyati partiya qo‘mitasida tashkiliy bo‘lim 
yo‘riqchisi edi. Uning tarjimai holi va faoli-
yati naqadar ulug‘ inson ekanini yorqin 
aks ettiradi, binobarin mamlakatda ko‘plab 
odamlar undan haqli ravishda ibrat olgan.  
O‘lmas Mahmatmurodov ilmi teran, aqli 
o‘tkir, dilkash va chinakam notiq inson edi. 
1970-yillarda uning hayotida asta-sekin 
to‘la ma’nodagi yuksalish boshlandi. Men 
oliygohni tugatganimda O‘lmas Mahmat-
murodov Urgut tumani partiya qo‘mitasining 
ikkinchi kotibi lavozimida faoliyat yuritardi. 
Bu lavozimda uning tashkilotchilik qobiliyati 
to‘la namoyon bo‘ldi. U jamoa bilan yaxshi 
til topishar, har bir odamning fikriga quloq 
tutar, foydali maslahatlar berar edi. Odamlar 
tuman partiya qo‘mitasining birinchi kotibi 
bilan emas, balki aynan u bilan suhbat-
lashishga intilayotgandek taassurot paydo 
bo‘lardi. Birinchi rahbar deyarli barcha 
masa lani hal qilar, hamisha yangi g‘oyalarni 
ilgari surar va ishga ijodiy yondashardi.     

U xiyobon tashkil qildi, bu xiyobon “Bog‘i 
Usmon” deb nomlandi. Har bir korxona va 
xo‘jalik bu xiyobonda o‘z mehnatkashlarining 
dam olishlarini tashkil qilish uchun muayyan 
joyga ega edi. Bu yerda dala shiyponlari va 
turli chog‘roq, lekin juda qulay xonalar bor edi.

O‘lmas Mahmatmurodovning omilkor 
rahbar ekanligi mamlakat rahbariyati nazariga 
tushdi va u endilikda viloyat ijroiya qo‘mitasida 
xizmat qila boshladi. Bu yerda ko‘plab qishloq 
xo‘jaligi muammolarini hal qilish uchun salohi-
yatli yetakchilar guruhini shakllantirdi. 

Men keyinchalik mamlakatning turli 
joylari da xizmatda bo‘ldim, qaytib kelganim-
da ham O‘lmas aka Urgut tumani partiya 
qo‘mitasi ning birinchi kotibi edi. Chunki 
Urgut tumanini rivojlantirishni faqat unga 
ishonib topshirishgan. Haqiqatdan ham 
oradan ko‘p o‘tmasdan, tumanning shuhrati 
ko‘plab ko‘rsatkichlar bo‘yicha butun mam-
lakatga yoyildi. Xususan, Moskva, Leningrad, 
Kiyev, Qozon kabi yirik shaharlardan vakillar 
tajribalarni o‘rganish uchun Urgutga keldi.      

O‘lmas Mahmatmurodov tog‘ bag‘ri-
da joylashgan, go‘zal tabiat va shifobaxsh 
buloqlarga ega tuman afzalliklaridan unumli 
foydalandi. Tuman hududida yigirmaga yaqin 
bolalar lagerlari faoliyat yuritar, geologoraz-
vedka korxonasi va xalq ta’limi instituti kabi 
tashkilotlarning dam olish uylari joylashgan-
di. Viloyatga kelgan har bir mehmon albatta, 
Urgut tumaniga kelardi. Uning ko‘p yillik 
fidokorona mehnati natijasida Urgut tumani 
ichimlik suv bilan ta’minlandi, ko‘plab mak-
tablar va shifoxonalar qurildi.   

O‘lmas Mahmatmurodovning xo‘jalik 
faoliyati mamlakat rahbariyati tomonidan 
e’tirof qilindi va u viloyat xalq nazorati qo‘mi-
tasining raisi etib tayinlandi. Bu o‘sha davrd-
agi juda mas’ul lavozimlardan edi. O‘lmas 
Mahmatmurodov nazoratni oqilona tashkil 
qildi, bu viloyatdagi ko‘plab o‘g‘irliklar va no-
to‘g‘ri qarorlar qabul qilinishining oldini oldi. 
Uning rahbarligi ostida shuningdek,  qishloq 
xo‘jaligi mahsulotlarini qayta ishlash ham 
yo‘lga qo‘yildi. Bu uzum ko‘p yetishtiriladi-

gan viloyat uchun muhim ahamiyatga 
ega bo‘ldi. O‘lmas Mahmatmurodov 
viloyatda ko‘plab konserva zavodlari 
qurilishi uchun zamin yaratdi, natijada 
aholi uzundan-uzun navbatda turgan 
holda o‘z mahsulotlarini bu zavodlarga 
topshira boshladi.  Qishloq xo‘jaligi mah-
sulotlarining qabulini oqilona tashkil qilish 
va qayta ishlash ham mamlakat rahbariyati 
tomonidan e’tirof qilindi. Natijada bu inson 
o‘z hamkasblari orasida yana ham katta 
obro‘-e’tiborga ega bo‘ldi.     

Qayta qurish yillarida mamlakatimizning 
boshqa hududlarida bo‘lgani kabi Samar-
qand viloyatida ham qiyinchiliklar boshlandi. 
Bu ko‘p jihatdan davlat organlaridagi nomu-
vofiqlik va qarama-qarshi qarorlar, shuning-
dek, ichki partiya kurashi bilan bog‘liq edi. 
Bu o‘zgarishlar natijasida O‘lmas Mahmat-
murodov yana Urgut tumani partiya qo‘mi-
tasining birinchi kotibi lavozimiga tayinlandi 
va u yerda mehnat jamoasi munosabatlarini 
to‘g‘ri yo‘lga qo‘yishda o‘z iste’dodini nam-
oyon etdi. U O‘zbekiston SSR Oliy Kengashi 
deputati etib saylandi. Turli lavozimlardagi 
muvaffaqiyatli faoliyati tufayli O‘lmas Mah-
matmurodov ikki marta mustaqil O‘zbekis-
ton parlamenti deputati etib saylandi.

O‘zbekiston Respublikasi mustaqillikga 
erishgandan so‘ng Urgut tumani qiyin-
chiliklarga duch keldi va ularni hal etish-
da O‘lmas Mahmatmurodov jonkuyarlik 
ko‘rsatdi. Uning bu yutuqlarini O‘zbekis-
ton Respublikasining birinchi Prezidenti 
I.Karimov e’tirof etdi. Mamlakat rahbari-
yati bilan birgalikdagi sa’y-harakatlar 
natijasida tuman markazi qayta qurildi, 
arxitektura mahalliy tabiiy o‘ziga xoslik-
ka ega bo‘ldi, shu jumladan, mashhur 
tele minora hisobiga uyg‘un rivojlana 
boshladi. Bu fidoyiligi uchun unga 
“O‘zbekistonda xizmat ko‘rsatgan 
madaniyat xodimi” unvoni berildi.

O‘lmas Mahmatmurodovning 
ko‘p qirrali bilimi, beqiyos irodasi 
va qat’iyati meni doim hayratga 
solgan. U o‘zi va boshqalarga 
nisbatan nihoyatda talabchan va 
qattiqqo‘l edi. Qayerda ishlama-
sin, yuqori mehnat ko‘rsatkichlari 
qo‘lga kiritilar va nihoyatda 
muhim natijalarga erishilar edi. 
U tinimsiz mehnat qilar ekan, 
boshqalarni ham katta ishlarga 
ilhomlantirardi.

O‘lmas Mahmatmurodov 
hayot bo‘lganida bu yil 83 
yoshni qarshilagan bo‘lar-
di. U boy hayotiy tajribaga 
ega obro‘li oqsoqol bo‘lib, 
o‘z tajribasi va ko‘nikmala-
rini yoshlar bilan bajonidil 
baham ko‘rardi. Shu sababli 
ukalari Shavkat, Tuyg‘un, 
Komil va farzandlari ham 
jamiyatda u kishi kabi xalq 
xizmatida. Dilshod akasi 
singari umrining oxi rigacha 
davlat idoralarida faoliyat 
ko‘rsatdi.

O‘lmas Mahmatmuro-
dovning hayoti ona-Vatan 
va xalqqa xizmat qilishning 
buyuk namunasi desam, 
xato qilmayman. Negaki, 
hamisha kelajakni ko‘zlab 
yashadi, halol mehnati va 
siyosiy faoliyati bilan mam-
lakatimiz ravnaqiga salmo-
qli hissa qo‘shish uchun 
intildi. 

Uning ezgu fazilatlari, 
mehnat yutuqlari to‘g‘risida-
gi hikoyalar do‘stlarimiz, shu 
jumladan, davr rahbarlari 
uchun ibrat maktabi hisobla-
nadi. Kamina ustoz ishini 
munosib davom ettirayotgan 
oilasi – bolalari va nabiralari-
ga baxtu saodat, ijodiy yu-
tuqlar va mustahkam sog‘liq 
tilayman! 

O‘zbekistonda xizmat 
ko‘rsatgan madaniyat xodimi 
O‘lmas Mahmatmurodovning 
xizmatlari davlatimiz tomonidan 
munosib baholangan. U bir qator 
mukofotlar sohibi edi. 

Ismat KO‘CHIYEV,
 O‘zbekiston va Belarus  
Yozuvchilar uyushmalari 

a’zosi.

Tashvishlardan halovat izlab
davlat va jamoat arbobi O‘lmas Mahmatmurodov siyratiga chizgilar

Bu insonning nomini yurtimizda hurmat bilan tilga olishadi, desam xato 
qilmayman. Shu sababli bunday fidoyilar hayoti to‘g‘risida ko‘proq bi-
lishimiz, ularning Vatan oldidagi xizmatlarini eslashimiz hamda ibratli 
tajribalarini yosh avlodga yetkazishimiz lozim degan fikrga keldim.  

Bobo tong sahar turib, 
tahorat olib, namozini 
o‘qigach, hovli aylan-
di. Subhidamning mayin 
shabadasi tanga xush yo-
qadi. Ammo tomorqaga ko‘z 
yugurtirib, ko‘ngli g‘ashlandi. 
Ilgari sabzavot ekinlari qulf 
urib turadigan yerni yovvoyi 
o‘t bosgan. Inqillab-sinqillab 
sigir sog‘ib kelayotgan kampi-
riga zarda qildi:

- Anavi arzandangni uyg‘ot, 
barvaqt turib, mol-hol, tomorqa-
ga qarasa bo‘lmaydimi? Qachon 
qarasang, choshgohgacha uxlay-
di. Yarim kechagacha sandiroqlab 

yurgani-yurgan, ishga kirmagan joyi 
qolmadi, birontasida qo‘nim topma-
di. Birini u dedi, birini bu dedi. Kelin-
ni ham mosini topding - ikki yorti, bir 
butun. Qo‘lini sovuq suvga urmaydi. 
Hali yangi, o‘rganib ketadi, deb miq 
etmaysan. Shu niyatda kelin qilganmi-
ding? Ahvolingni qara!

- Qo‘ying otasi, Ramizjon hali yosh, 
kelin birovning suyukli farzandi, endigina 
uch oy bo‘ldi tushganiga. Hozirdan o‘tir-
sa o‘poq, tursa so‘poq deyaversak, xafa 
bo‘ladi. Mayli, biroz uxlasin, indamang…

Sora momoning yalqov o‘g‘li va tannoz 
kelinining yonini olishi Shoqul boboning 
battar zardasini qaynatdi:

- Unday bo‘lsa, soching supurgi, qo‘ling 
kasov bo‘lib yuraver. Oraga tushaverib, 
arzanda o‘g‘lingni g‘irt tanbal qilib qo‘yding. 
Ertaga xotini ham xuddi o‘ziday tegma nozik 
bo‘lib qoladi. 

Shoqul bobo jahl bilan qo‘l siltab, chiqib 
ketdi.

- Obbo, bu cholni nima jin urdi, chap yoni 
bilan turganmi, nima balo? - Sora momo 
ajablanib, orqasidan qarab qoldi.

Kecha o‘ziga o‘xshagan bekorchi, taka-
saltang hamtavoqlari bilan yarim kechagacha 
mayxo‘rlik qilib, karta o‘ynab qarzga botgan 
Ramiz dong qotib uxlardi. Traktorning tarilla-
ganidan uyg‘onib, hovliga chiqdi. Boshi 
arining uyasidek g‘uvillar, horg‘in ko‘zlarini 
ishqa lab, atrofga qaradi. Otasi traktor olib 

kelib, tomorqa haydatardi.
- Ota, buncha besabrsiz, o‘zim bugun hay-

datib, u-bu narsa ekmoqchi edim, - to‘ng‘illadi 
Ramiz.

- Shunaqami? Unda ketmonni olib kel, pomi-
dor ko‘chat, sabzavot urug‘i olib kelib qo‘ygan-
man, ekib tashla. Qani, ko‘raylik! Agar shu niya-
ting bo‘lganida tomorqa egasi ko‘chib ketganday 
xarob bo‘lib yotmasdi.

- Ota, siz urinmang, men hozir birrov guzarga 
chiqib kelaman-u, o‘zim ekib tashlayman. Mana, 
ko‘rasiz, gapim bitta, - deb ko‘chaga oshiqdi 
Ramiz.

“Xayriyat, o‘g‘limga aql kiribdi” deya Shoqul 
bobo xotirjam tortib, Ramizni kutib o‘tirdi. Bir 
soat o‘tdi – yo‘q, tush bo‘ldi - yo‘q! “Hali senga 
kunim qoldimi?” deb o‘rnidan turdi Shoqul bobo: 
“Unga ishonsam, tomorqa bu yil bekor yotadi”.

Bobo yerni tekislab, ekin ekishga kirish-
di. Ramizdan hamon darak bo‘lmadi. Qaddini 
ko‘tarib, og‘ir tin oldi, ketmon dastasiga suyanib, 
yaktagining yengi bilan peshona terini artdi.

Bexosdan chap ko‘ksi qattiq sanchib, ko‘z 
oldi qorong‘ilashib ketdi. Ko‘ksini changallagan-
cha gurs etib yiqildi.

- Voy o‘lmasam, voy, hoy chol, sizga nima 
bo‘ldi? 

Separator haydayotgan Sora momo choliga 
qarab yugurdi.

Uning qichqirig‘ini eshitgan qo‘shnisi Shavkat 
darchadan yugurib keldi.

- Nima bo‘ldi bobo, ko‘zingizni oching?! 
U cho‘ntagidan telefon chiqarib, tez yordam-

ga qo‘ng‘iroq qildi.
Do‘xtir boboning nafasini tekshirib ko‘rdi:
- Miyasiga qon quyilganga o‘xshaydi, - deb 

hamshiraga ukol qilishni buyurdi. - Hozircha 
o‘rnidan qo‘zg‘atmay turaylik, xushiga kelgach, 
shifoxonaga olib ketamiz.

Eshik oldida turgan tez yordam mashinasini 
ko‘rgan shirakayf Ramiz ichkariga yugurdi. 

- Ota!  Nima bo‘ldi?
Sal hushiga kelgan bobo uning ovozini eshi-

tib, ko‘zlarini ochdi. Ramizga qarab g‘udrandi. 
Ammo nima deganini anglab bo‘lmasdi. Uning 
qon bosimi oshib, miyasiga quyilgan, gapiga 
tushunib bo‘lmasdi. Ramiz haykalday qotib turar, 
otasining shu kuyga tushishiga o‘zi sababchi 
ekanligini anglagan edi.

Tog‘aymurod SHOMURODOV.

Shoqul boboning suyagi mehnatda qotgan. Pensiyaga 
chiqgunicha xo‘jalik yerlarida suv kechib, g‘o‘za sug‘ordi, 
 ot-aravada dalaga go‘ng chiqarib, chim tashidi. Dala ishlari-
dan ortib, tomorqasini ham gulday qilib qo‘yardi. Shig‘il-
shig‘il uzum, olma, anor, sabzi, piyoz yil bo‘yi ro‘zg‘orni 
ta’minlardi. Endi boboning avvalgi shashti yo‘q - beli, oyoq-
lari qaqshab og‘riydi. Ikki ketmon ursa, yuragi temirchi-
ning bosqoniday gupillab, hansirab qoladi. “Xudodan so‘rab 
olgan yolg‘iz farzandim qariganimda suyanchiq bo‘ladi” deb 
o‘ylagandi, o‘g‘il noqobil bo‘lib chiqdi. Tikka kosov, sanqi.

Jomboy tumanidagi 46-umumta'lim maktabida 
O‘zbekiston Jurnalistlar uyushmasi a'zosi, yo-
zuvchi va publitsist Sabohat Norbo‘tayevaning 
“Oltin sabr” va “Men gazetadanman...” kitoblari 
taqdimoti o‘tkazildi.

- S.Norbo‘tayeva asli Jomboydan, ilk mehnat va ijod 
faoliyatini tumanda chop etiladigan “Shonli mehnat” (hozirgi 
“Jomboy tongi”) gazetasida boshlagan, - deydi tuman hoki-
mining o‘rinbosari Hafiza O‘sarova. - Keyinchalik “Sirdaryo 
haqiqati”, “Soliq va bojxona xabarlari”, “Adolat ko‘zgusi” gazeta tahririyatlarida ishlagan. Uning 
“Oltin sabr” kitobidan o‘rin olgan hikoyalarida oilada uchrab turadigan yaxshi va keskin muno-
sabatlar, og‘ir sinovlar va ularni yengishda sabr va matonat ko‘rsatish mohirona talqin qilin-
gan. “Men gazetadanman...” kitobida esa muallifning muxbirlik va gazeta bilan bog‘liq ajoyib 
xotiralari, turli yillarda bosilgan publitsistik maqolalari joy olgan.

 Taqdimotda O‘zbekiston Jurnalistlar uyushmasi viloyat bo‘limi a'zolari, 46-maktabni 
salkam yarim asr avval bitirgan sobiq o‘quvchilar hamda yosh kitobxonlar ishtirok etib, 
ushbu kitoblarning yoshlar tarbiyasidagi ahamiyati, bo‘lg‘usi jurnalistlar uchun man-
faatli bo‘lishi haqida so‘z yuritdi.

O‘z muxbirimiz.

Oltin sabr guldastasi


